
A Sociedade Galega de Educación Ambiental (SGEA) está formada por educadores e
educadoras procedentes de toda Galicia, que exercen o seu labor nos distintos ámbitos
profesionais, sociais e académicos nos que se concreta a práctica da Educación Ambiental,
sistema educativo, equipamentos especializados, empresas, administracións públicas, grupos
ambientalistas, espacios naturais protexidos, interpretación do patrimonio, universidades, etc.

A Sociedade Galega de Educación Ambiental constitúese como unha asociación
independente, sen ánimo de lucro, que nace para aglutinar e potenciar o traballo dun colectivo
amplo e plural de persoas que se veñen significando, algúns desde finais da década dos setenta,
na promoción da Educación Ambiental en Galicia e que desexan asociarse para dar continuidade
e profundidade a este traballo.

A finalidade principal da SGEA é contribuír desde o campo educativo e nas súas diversas
modalidades e ámbitos, á construcción dunha sociedade máis xusta, respectuosa e responsable
co medio ambiente. Esta finalidade concrétase nos seguintes obxectivos:

• Fomentar unha Educación Ambiental de calidade.
• Impulsar a investigación interdisciplinar en Educación Ambiental, así como a difusión dos seus

resultados e conclusións.
• Crear foros e grupos de traballo para facilitar o intercambio de experiencias, a formación e

a auto-formación en Educación Ambiental.
• Colaborar en iniciativas que contribúan á información, formación, participación e sensibiliza-

ción ambiental da sociedade galega.
• Fomentar o recoñecemento da Educación Ambiental como instrumento social e de xestión

para afrontar a problemática do medio ambiente.
• Impulsar a profesionalización e dignificación laboral dos educadores e as educadoras

ambientais.
• Apoiar o desenvolvemento, a consolidación e avaliación de estratexias para potenciar a

existencia de actividades, materiais, programas e centros de Educación Ambiental de
calidade.

• Crear e manter vías de comunicación e colaboración coas administracións públicas e outras
institucións sociais.

• Concertar liñas de actuación e colaboración con colectivos e asociacións ambientalistas,
cidadás e doutros tipos interesadas no medio ambiente e a Educación Ambiental.

• Propoñer programas e políticas concretas de actuación en materia de Educación Ambien-
tal.

